
Анатолий 
АКСАКОВ:

Раççей Патшалăх Думин 
депутачĕпе Анатолий 
Аксаковпа тĕл пулса 
калаçма çак çыру хистерĕ. 
Вăл редакцие Шупашкар 
хулинчен килнĕ.

«Хисеплĕ редакци!
Сирĕн хаçатăр Патшалăх 

Думин Чăвашран суйланнă 
депутачĕ А.Г. Аксаков респу-
блика пуçлăхĕ пулассишĕн 
кĕрешме хатĕр тесе пĕрре 
мар çырнăччĕ.  «Майлă са-
мант» çитсен вăл çакăн пирки 
лайăх шухăшласа татăклă ху-
рав парĕ тенĕччĕ.  Çав «майлă 
самант» çитесси питĕ 
иккĕлентерет пире. Ана-
толий Геннадьевич – тĕнче 
шайĕнче ырă ят илнĕ финан-
сист тата экономист, вăл 
Европăра, Америкăра иртекен 
тĕрлĕ форума хутшăннине 
час-часах куратпăр-
илтетпĕр. Унăн пĕлĕвне 
Раççейри чи авторитетлă 
çынсем, бизнесменсем пысăка 
хураççĕ, ахальтен мар вăл те-
леэкрантан тухма пĕлмест. 
Çĕршыв шайĕнчи  депутатăн 
ĕç укçийĕ те, республика 
пуçлăхĕннипе танлаштарсан, 
самай пысăкрах. Апла Мускав-
ра ăшă йăва çавăрнă çыннăн 
Шупашкара каялла таврăнма 
мĕн сăлтав пултăр?

Валентинпа Ирина  
Малеевсем».  

  
Турă çырни пулчĕ-ши

– Анатолий Геннадье-
вич, Эсир Малеевсен тĕп 
ыйтăвне мĕнле хуравланă 
пулăттăр? Тӳррĕн те уççăн 
– çак мăшăрăн нимĕнле 
иккĕленӳ те ан юлтăр тесе.

–  Тӳррĕн те уççăн 
хуравлатăп: республика 
пуçлăхĕн çитес суйлавне 
хутшăнатпăрах. Ку вăл  –  татса 
каланă сăмах.

– Эпир пĕлнĕ тăрăх 
Малеевсем – пурнăç ту-
ти-масине астивсе курнă 
çынсем. Тен, ахальтен 
иккĕленмеççĕ вĕсем. Ре-
спублика пуçлăхĕн пин-пин 
тивĕç пурнăçламалла, пур 
ĕç-пуçшăн та явап тытмал-
ла. Чăннипе каласан, Сире, 
Мускавра хăтлă вырнаçнă 
çынна, çакă мĕн тума кирлĕ? 
Тен, Эсир суйлава хăвăр 
партие пропагандăлас 
тĕллевпе хутшăнăр-ха, 
анчах çĕнтересшĕнех-ши 

Эсир? Ун чухне Шупашкара 
таврăнмаллах пулать вĕт.

– Çăмăл ыйту мар ку... Ăна 
ячĕшĕн кăна хуравлаймăн, 
чуна уçса пама тивет. Хаçат 
страницинче кун пирки 
калаçни вырăнлах 
та мар пуль. Пĕр 
япалана кăна 
çирĕппĕн палăртса 
калама пултаратăп: 
ç ĕ н т е р е с с е 
ш а н а т ă п . 
Шанчăк пулма-
сан кĕрешĕве 
тухмăттăм та.

– Ман шут-
па, чунăр мĕн 
ыйтнине кала-
сан пачах та ыт-
лашши пулмĕ. 
Пĕлетĕр вĕт-ха, 
çынсем паян хи-
тре цифрăсене те, 
ырă пуласлăха шантарнине 
те – нумай-нумай япала-
на – ĕненсех каймаççĕ. Чун 
тĕпĕнчине вара, вăл чăнах 
та шалтан, чĕререн тухать 
пулсан, ăнланма пултараççĕ.

–  Мĕнех апла... Пĕлетĕр 
вĕт, эпĕ Пушкăртра чăваш 
çемйинче çуралса ӳснĕ. 
Ĕлĕк-авал пирĕн несĕлсем 
унта куçса кайнăранпа 
пĕр ĕмĕр кăна иртмен, 
анчах та атте-анне хамăр йăх 
историне нихăçан та ман-
ман. Пире те час-часах каласа 
паратчĕç ăна, хăйсем те яла-
нах аса илетчĕç. Аттесен йăхĕ 
хальхи Патăрьел тăрăхĕнчен 
тухнăскер, аннесен – Шу-
пашкар çывăхĕнчен. Ача чух-
нех хăй патне туртатчĕ мана 
чăваш енĕ, кунта çитсе курас 
килетчĕ. Çак туйăма эпĕ халĕ 
те ăнлантарса параймастăп, 
тăванлăх туртăмĕ пулĕ вăл. 
Анчах та пурнăç урăхларах 
килсе тухрĕ: анне чирлени-
пе Крыма, çемçерех климата, 
куçса кайма тиврĕ. Унта та 
чăваш нумай иккен: Симферо-
польте, Севастопольте, Евпа-
торире, Перевальнăйĕнче… 
Нумайăшĕпе туслашса 
кайрăм. Чи кирлине ăнлантăм 
эп ун чухне: чăваш халăхĕ 
çав тери пысăк халăх, пирĕн 
çĕршывра (ун чухне – СССР) 
чăваш хисеплĕ ят. Чăвашсене 
пур çĕрте те ĕçчен, çирĕп, 
çав вăхăтрах çемçе кăмăллă 
пулнăшăн хисеплетчĕç... 
Мускавра аспирантурăра 
вĕреннĕ чухне ăнсăртран Шу-
пашкар хĕрĕпе паллашрăм, 

каярахпа унпа çемье 
çавăртăмăр. Кăштах т.шм.ш 
еннелле туртăнас çын пулас-
тăк эпĕ çакна шăпа, турă çырни 
тейĕттĕм. Теп.р тесен, чăнах та 
шăпа тĕл пултарнă пуль пире. 

Манăн пулас мăшăрăм респу-
блика ертӳçисенчен пĕрин – 
нимĕн   ӳстермесĕр калатăп, 
пурнăç тăршшĕпех халăхшăн 
ĕçленĕ çыннăн – хĕрĕ иккен.  
Унтанпа вара хуньăм мана 

республика пурнăçĕ çинчен 
тата ытларах каласа кăтартрĕ, 
пĕтĕм чунтан юратса пăрахрăм 
эпĕ чăваш тĕнчине. Кунтах 
юлма ĕмĕт тытрăм.

«Чăвашăн хисепне  
каялла тавăрмалла»

– Çав тери тĕлĕнмелле ис-
тори. Анчах та вăл тахçан 
пулса иртнĕскер. Халĕ вара 
эсир çемйипех Мускав-
ра пурăнатăр. Сирĕн ятăр 
тĕнчипех паллă...

– Тĕнчипех паллă тесе ытла 
çĕклесе ан ярăр-ха... Тĕрĕссипе 
каласан, Шупашкара каял-
ла таврăнмаллах иккенне 
эпĕ шăпах Мускавра ăнланса 
илтĕм. Эпĕ унта чăвашсен 
ентешлĕхне ертсе пытăм, çĕр-
çĕр маттур ентешпе паллашрăм 
(каллех шăпа!). Кам кăна 
пулса ĕçлемеççĕ-ши вĕсем! 
Ученăйсем, инженерсем, писа-
тельсем, журналистсем, артист-
сем, экономистсем, предпри-
нимательсем, çар çыннисем. 
Юристсем те нумайăн, 
хăшĕ-пĕри Генеральнăй 
прокуратурăра та, Раççейĕн 
Следстви Комитетĕнче те 

ответлă вырăнта ĕçлет. Çакăн 
пек талантлă, пултаруллă 
çынсем çĕршывĕпе мĕн чухлĕ! 
Чăваш халăхĕ тени вăл Чăваш 
Республикинче пурăнакан 
халăх тенинчен чылай анлăрах 

пĕлтерĕшлĕ. Вăл 
тĕнчипех тымар 
янă. Çак пысăк 
вăя – интеллект, 
э к о н о м и к а , 
финанс вăйне 
– пĕр чăмăра 
пухайсан респу-
блика мĕнлерех 
хăватлăн ата-
ланса кайма 
п у л т а р н и н е 
ă н л а н а т ă р - и 
эсир? Ытти ре-
гионсем çапла 
тăваççĕ те. 
Çакна кура эпĕ 
те нумайăшне 

тăван республикăпа çыхăнса 
ĕçлес енне çавăрма пултартăм.

– Тӳррипе каласан, 
республикăна усă кӳрес 
тесен ентешлĕх ертӳçи е 
республика пуçлăхĕ пулса 

ĕçлемесен те майсем пур-
çке...   

–  Ку тĕрĕсех. Анчах та эпĕ 
республикăн паянхи ертӳçисем 
ку тĕлĕшпе мĕн те пулин тума 
тăрăшнине курмастăп. Систе-
ма текенни çук. Унта та, кун-
та ĕлкĕрме тăрăшаççĕ пек, 
анчах та пайти сахал. Çавна 
кура вĕсем халăх шанăçне 
çухатаççĕ, экономикăна 
тĕпсĕр çырмана тĕксе антарса 
яни те куçкĕретех. Предпри-
нимательсемпе пултарулăх 
интеллигенцийĕн капашсăр 
пысăк вăйĕпе пач та усă 
курмаççĕ, вĕсене хăйсенчен 
пистереççĕ. Раççей шайĕнче 
ялхуçалăх министрĕ таранч-
чен пур пирĕн чăваш. Николай 
Васильевич Федоровпа манăн 
хамăн та хутшăнусем чаплах 
мар, анчах çакă унăн вăйĕпе, 
майĕсемпе усă курмалла мар 
тенине пачах пĕлтермест. 
Тăван республикăна пулăшма 
пултаракан çынна хамăртан  
пистермелле мар, пĕр-пĕрне 
кӳренсе-кӳлешсе çӳренинче 
лайăххи нимĕн те çук.   

–  Чăнах та ăнланма йывăр 
пирĕн ертӳçĕсене...

– Çук, вĕсене шăпах ăнланма 
пулать. Акă нумаях пулмасть 
эпĕ Патшалăх Думинче Му-
скав хулине Чăваш Республи-
кинчен аслă пĕлӳ илме пынă 
студентсемпе тĕл пултăм. 
100 яхăн çамрăк пухăнчĕ – 
чăваш, вырăс, тутар, мăкшă 
ачисем... Кайран тата нумай 
шăнкăравлакан пулчĕ, тĕлпулу 
çинчен хыпар çитейменнипе 
унта хутшăнайманшăн 
пăшăрханса калаçрĕç студент-
сем. Ăнлансамăр, кусем – па-
янхи чи маттур çамрăксем, 
республикăн ылтăн фончĕ, 
талантлă, тарăн шухăшлавлă е, 
хальхилле каласан, креативлă 
ачасем. Эпĕ вĕсемпе чы-
лай хушă калаçрăм, нумай 
ыйтăва хуравларăм, Чăваш 
Республикипе Раççейĕн па-
янхи пурнăçне çутатса патăм. 
Çав вăхăтрах чун çатăрласа 
ыратрĕ, куççуль тухас вĕçнех 
çитрĕ. Пĕлетĕп вĕт-ха, часах 
вĕсем вăйлă специалистсем 
пулса тăраççĕ те... е Мускаврах 
юлаççĕ, е ют çĕршыва тухса 
каяççĕ. Тăван ене таврăнаканни 
сахал пулать. Çакăн пек мĕн 
чухлĕ çамрăка çухатрĕ ре-
спублика юлашки çулсенче! 
Мĕне пула? Ним пытармасăр 
каламалла – дипломĕсемпе 
диссертацийĕсене укçалла 
туяннă пуçлăхсене вĕсем 
кирлĕ мар, лешсен хăйсен ăшă 
вырăнĕсене çухатасран сех-
ри хăпать. Паянхи кун влаçра 
ларакансенчен чылайăшĕн 
тăван республикăшăн, тăван 
халăхшăн ырă ĕç тăвасси 
пуçра та çук. Вĕсен пĕртен- пĕр 
тĕллевĕ – пуçлăх пуканĕ çинче 
май пур таран ытларах ларас-
си.

–  Каллех ĕмĕрхи ыйту 
юлать: мĕн тумалла?

– Çак ыйтăва хуравлас тесе 
кĕрешĕпĕр те республика 
пуçлăхне суйланă вăхăтра. 
Эпĕ пĕлетĕп: республикăра 
пултаруллă çынсем юлнă-ха. 
Талантлă чăвашсем çĕршывра 
та нумай. Вĕсем тăван тăрăха 
малалла аталантарассишĕн, 
унăн ятне çӳле çĕклессишĕн 
кунта пурăнакансемпе пĕрле 
ĕçлеччĕр тесе пĕтĕм вăя хунă 
пулăттăм.

–  Анатолий Геннадьевич, 
тавах уççăн калаçнăшăн.

–  Сире те тав. Ырлăх-сывлăх 
сунатăп.

Николай МАКСИМОВ 
калаçнă

«Чăваш халăхĕ тени вăл Чăваш Республикинче пурăнакан 
халăх тенинчен чылай анлăрах пĕлтерĕшлĕ».

Республика пуçлăхĕ Михаил 
Игнатьев министрсен 
кабинечĕпе шахматла вылять 
тейĕн:  ертӳçĕсене улăштарать 
те улăштарать.

Информаци политикин министр
не ĕçрен хăтарса ун вырăнне хăйĕн 
администрацийĕн пуçлăхне лартни-
не нимĕнпе те ăнлантарма çук пулĕ. 
Пĕлекенсем калаççĕ-ха: ку вăл вип-
мунча историйĕпе çыхăннă япала.  
Валентина Андреева хăйĕн пукан-
не  массăллă информаци хатĕрĕсен 
çăварне хуплайманнипе çухатнă теççĕ.  

Андреева, паллах, власть ыйтни-
не тăрăшсах пурнăçларĕ-ха. Хаçат 
редакторĕсене пĕрин хыççăн тепри-
не улăштарса пĕтерчĕ, ирĕклĕ ав-
торсен кĕнекисене патшалăх шучĕпе 
кăларттарма чарчĕ, кăшт та пулин 
хăйне май шухăшлакан журналистсене 
радио- телеэфиртан, хаçат-журналтан 
пистерчĕ... Пурпĕрех Игнатьева 
юравлă пулаймарĕ. Юлашкинчен вара 
ун вырăнне журналистсем хушшинче 
«чăваш Черномырдинĕ» ят панă Алек-
сандр Иванов йышăнчĕ. Йывăр тăпри 
çăмăл пултăр та, Раççей премьер-
министрĕ пулнă Виктор Степанович 
Черномырдин каларăшĕсем халăхра 
халь те анекдот пек çӳреççĕ. Александр 
Степанович вара унран та ирттерет: 
республикăри массăллă информаци 
хатĕрĕсен редакторĕсене пухсан вăл 
калаçăва тӳрех «журналистика – чи авал-
хи иккĕмĕш професси»  сăмахсенчен 
пуçланă (пĕрремĕш профессие аса 
илтермесĕрех пĕлетĕр пулĕ). Тен, ре-
спублика пуçлăхне суйламалли самант 
çывхарса пынă май халăха çывăхрах 
пулас тесен агитаципе пропаганда ĕçне 
чăн та çакăн пек çын ертсе пымалла?

 Хăйне министртан кăлариччен Ан-
дреева чăваш халăхне тепĕр «парне» 
туса хăварчĕ. Вăл ирттернĕ конкурс 
хыççăн «Хыпарăн» тĕп редакторĕ халь 
– хаçат ĕçĕпе нихăçан та аппаланса 
курман Валерий Туркай поэт (ахал-
ли мар, «халăх поэчĕ»!). Паллах, экс-
министр ку ыйтăва пĕччен татса паман, 
çӳлереххисене итленĕ. Унтисем вара 
суйлав вăхăтĕнче яка чĕлхеллĕ трибун 
кирлĕ тенĕ пулать. Çеçпĕл пек хĕрӳ 
трибун пирĕн Туркай кăна. Çур ĕмĕрне 
вăл шăпах Çеçпĕл Мишшин шинельне 
пĕркенсе ирттернĕ: ун ячĕпе хисепле-
некен фонда ертсе пынă, поэт палăкĕ 
умĕнче хăйĕн çулăмлă сăввисене 
тавралăх илтмелле кăшкăрса каланă...

 Çапла вара, паянхи кун влаçра ла-
ракансем, унтах юлас тесе, полити-
ка фигурисене унталла та кунталла 
куçараççĕ. Анчах та хушăнакан хисепсе-
не вырăнпа улăштарни суммăна пачах 
та улăштарманнине шкулта математика 
вĕреннĕ кашни çынах лайăх пĕлет.  

Ноябрĕн 18-мĕшĕнче 
Чăваш Республикин 
Патшалăх Канашĕн  
25-мĕш сессийĕн 
пĕрремĕш сыпăкĕ иртрĕ. 
Унта пăхса тухнă тĕп ыйту 
– «Чăваш Республикин 
2015-мĕш тата 2016-
2017-мĕш 
çулсем валли 
планламалли 
республика 
бюджечĕ».

Ыйту ансат пул-
маннине кура сесси 
пуçламăшĕнче пар-
ламент председателĕ 
(е урăхла –  спикерĕ) 
Юрий Попов депутат-
сене нихçанхинчен 
нумайрах калаçнипе 
тĕлĕнтернĕ. Сăмахĕ 
вара икĕ япала 
тавралла пынă – 
тĕп ыйтăва пăхса 
тухнă чухне цифрăсене ытлаш-
ши тишкерсе пăхмалла мар (ку 
вĕт бюджет йышăннă чухне!) тата 
республика пуçлăхне Михаил Иг-
натьева Правительство çуртĕнче 
чаплă мунча туса пĕтерме 
чăрмантармалла  мар. Чăнах 
та, спикер нимĕн пытармасăр-
тумасăр çапла каланă: «Респу-
блика пуçлăхĕпе правительство 
администрацийĕнче ĕçлекенсен 
те канма право пур. Мĕншĕн ан 
пултăр? Хăйсене хăйсем хисе-
плекен предприяти-организаци 
ертӳçисен кашнин çакăн евĕр 
мунча пур тесе шухăшлатăп». Ара, 
кам хирĕçлетĕр, çапла та пуль. Хăв 
укçупа хăв хуçа – тыт та ларт мун-
ча, рехетлен унта чун каниччен. 

Никам та нимĕн те каламĕ. Анчах 
бюджет шучĕпе мар. Вăл – халăх 
укçи-çке! Игорь Моляков депутат 
(парламентри СПРАВЕДЛИВАЯ  
РОССИЯ фракци ертӳçи) хăйсене 
«халăх тарçисем» текенсем «тар 
тăкса» ĕçленĕ хыççăн çан-çурăмне 
ислетсе çемĕçтермелли сауна 
чăваш халăхне мĕн хака кайса 
ларнине ыйтса пĕлесшĕн пулнă 

та – хуравне кĕтсе илеймен. ЧР 
бюджет укçи-тенкипе мĕнле усă 
курнине тĕрĕслесе тăракан пала-
та председателĕ Татьяна Минина 
та хуравласшăн пулман. 

Унсăр пуçне Моляков сесси-
ре тепĕр хĕрӳ ыйтăва та çĕкленĕ. 
Ытти депутатсене вăл  вĕçне 
çитиччен пурнăçланайман 
программăсемпе туса пĕтереймен 
объектсем республикăра ытла 
та нумай пулнине аса илтернĕ. 
Чи малта тăраканнисен шутĕнче 
«Çĕнĕ хула» федераци програм-
ми (унта çынсен тахçанах пурăнма 
пуçламалла, анчах та халлĕхе 
чи кирлĕ коммуникацисене те 
вырнаçтарса пĕтереймен), тасат-
малли сооруженисен (БОС) кол-

лекторне те хывма чарăннă, çавăн 
пекех Тăвай районĕнчи канали-
зацирен те каяшсем тӳрремĕнех 
çырмана юхса тухаççĕ. Унсăр пуçне 
çак тарана çитиччен  вăл е ку объ-
екта тума хывнă укçа-тенкĕн пай-
ти те курăнсах каймасть иккен-ха. 
Акă «Таса шыв» программăпа усă 
курса Вăрнарта çĕршер миллион 
укçа тăккаланă (шутне никам та 

асăнма пултараймасть), 
анчах крансенчен халĕ 
те симĕсрех тĕслĕ шыв 
юхать, кил хуçисен вара 
çак шывшăн ыттисен-
чен хаклăрах тӳлеме 
тивет. Шупашкарта тем 
пысăкăш Пăр керменĕпе 
Правительство çуртĕнчи 
мунчана тăвиччен бюд-
жет укçине чи кирлĕ 
ыйтусене татса пама яр-
сан халăхшăн усăллăрах 
пулĕччĕ тет депутат.

Анчах та Моляков 
чĕнсе калани «Еди-
ная Россия» фракци 
депутачĕсене ним чухлĕ 
те пăлхантармасть. Вĕсем 
спикер сăмахне «тĕрĕс» 

ăнланнă: цифрăсене курманçи 
тунă. Тĕрĕссипе, единороссем 
бюджет çинчен калакан саккун 
проектне сӳтсе те явмарĕç. Вя-
чеслав Александров паллă фи-
нансист та, оппозицие хирĕçлеме 
сăлтав тупайманнипе, упăшки 
арăмне кредитпа туфли илсе па-
нине рекламăлакан видеоролика 
тĕслĕх вырăнне илсе кăтартнипех 
çырлахрĕ. Çапла вара влаçра ла-
ракансен партийĕ («Единая Рос-
сия» фракци  Патшалăх Канашĕнче 
чи пысăкки пулнипе унăн сасси-
сем ытларах) бюджет проектне 
пĕрремĕш вулавпа йышăнассишĕн 
сасăларĕ. Пĕтĕмĕшле вара ăна 
ноябрĕн 27-мĕшĕнче, сессин тепĕр 
сыпăкĕнче, йышăнмалла. 

+АПЛАСКЕРСЕМ 
В,СЕМ:  
ПИРЕ ЁС 
ПАРАКАНСЕМ

Çӳлтисем çинчен ЮБИЛЕЙ

ÇАПЛА ÇАВ...

КАМЁН М,Н К,+,ТЕТ

Шупашкарта ССО юхём. 50 
=ул тултарнё ятпа студентсен 
строительство отряч.сен акти-
висч.сем т.л пулч.=?

Ку юхёма республикёра Мускав-
ри энергетика институч.н Атёл тё-
рёх.нчи (Шупашкарти) филиал.н 
студенч.сем пу=арса янё? В.сем 
«Энергия» отряд й.ркелен.? +ак 
отряд пирвайхи =улсенчех нумай-
нумай пысёк .= тума – электроли-
нисем хывма: пурёнмалли =урт-й.р 
тата промышленность предприя-
тий.сен корпус.сене хёпартма пул-
тарнине кётартса панё? К.=ех юхём 
республикёри пур аслё тата ятарлё 
вётам п.л\ паракан в.рен\ заве-
дений.сенче сарёлнё? Чёваш ком-
сомол. пу=арнипе й.ркеленекен 
строительство отряч.сем п.т.м 
халёх ху=алёх.ш.н пысёк п.лтер.-
шл. вёй пулса тёнё? В.сем комсо-
молён П.т.м Союзри ударлё строй-
кисенче – Химкомбинат: Шупашкар 
ГЭС.: Шупашкарти промышлен-

ность трактор.
сен завоч.: Хура 
тёпраллё мар 
тёрёх объекч.-
сем тунё =.рте 
вёй хунё? +авён-
па п.рлех тёван 
=.ршыври ну-
май обла=семпе 
крайсенче: ху-
ласемпе ре-
спубликёсенче: 
Венгри Халёх 
Республикинче 
те .=лен.?

Шёпах =ав юхёма т.рл. =улсенче 
активлё хутшённё =ынсем пухёнч.= 
Шупашкарта? В.сенчен нумайёш. 
паян - производствёна ертсе пы-
ракансем: паллё политиксем: уче-
нёйсем: ытти .=ре палёрнё =ынсем? 

В.сем хушшинче Энвер 
Аблякимов: Евгений Тер-
тышный: Лев Дольников: 
Николай Иванов: Нуриам 
Андрбаев: Вячеслав Фе-
доров: Михаил Якимов: 
Николай Егоров: Алексей 
Леонтьев тата ыттисем? 
В.семпе п.рлех паллё 
куна хёй вёхёт.нче ССО 
юхёмне аталантарас .=е 
хутшённё политиксем – 
Федераци Канаш.н член. 
Галина Николаева: Пат-
шалёх Думин депутач.сем 

Валентин Шурчановпа Анатолий Ак-
саков та уявлар.=? Пурте малашне 
те п.рле пулмашкён: стройотрядри 
тата комсомолри туслёха малал-
ла та хастаррён =ир.плетмешк.н 
пулч.=?

В,СЕМ КАЛЛЕХ 
П,РЛЕ


